
Македонска академска и истражувачка мрежа

Регистрација на Интернет поддомен под врвниот

македонски домен '.mk'
1. Општи информации


Регистрацијата на Интернет поддомен е потребна заради именско распознавање на определени називи во структурата на именскиот простор на Интернет мрежата.


Во Мрежниот информационен центар на МАРНет (МАРНет МИЦ) е регистриран врвниот домен за Македонија, '.mk'. Во рамките на тој домен, МАРНет МИЦ може да регистрира поддомени на соодветни организации и установи. 


Во согласност со одлуката на Управниот одбор на МАРНет од 8 мај 1995 година, а врз основа на правата делегирани од страна на IANA, избран е хиерархиски модел на адресирање во рамките на врвниот македонски домен '.mk' со пет секундарни поддомени:

· GOV - за органите на Република Македонија и другите органи, установи и сл. утврдени со Уставот на Рeпублика Македонија, јавни државни установи утврдени со закон, јавни претпријатија, едници на локална самоуправа, градот Скопје и сл.;

· EDU - образовни и научноистражувачки установи основани според прописите на Република Македонија, странски образовни организации на кои согласно со прописите на РМ им е допуштено да вршат образовна и научноистражувачка дејност во РМ и сл;

· ORG - непрофитни организации и здруженија, фондации, синдикати, јавни здравствени организации, фондови и сл., основани според прописите на РМ, странски амбасади во РМ, непрофитни странски организации на кои со меѓународен договор или согласно со закон им е допуштено да вршат непрофитна дејност во РМ и сл.;

·  COM - трговски друштва, подружници на домашни и странски трговски друштва во РМ, претставништва на странски лица во РМ, физички лица регистрирани за вршење на дејност, нотари, коморите на овие лица, задруги, финансиски организации и сл. основани според прописите на РМ;

· NET - трговски друштва, подружници на домашни и странски трговски друштва во РМ и сл. чија дејност се состои од давање мрежни услуги. 


Во согласност со принципот на хиерархиjско адресирање произлегува дека примарниот опслужувач за администрирање и управување со врвниот македонски домен '.mk' ги препознава и секундарните и терцијарните поддомени. Правото за нивно понатамошно администрирање МАРНет го делегира во согласност со механизмите на адресирање во МАРНет.


Корисниците на поддомени под врвниот македонски домен '.mk' имаат право да регистрираат исклучиво терцијални поддомени под еден од горенаведените секундарни поддомени. Бројот на поддомени кои може да ги регистрира еден корисник е неограничен.

2. Постапка за регистрација

Постапката за регистрација започнува со техничко поставување на именските опслужувачи (DNS сервери). Потоа точно се пополнува образецот Барање за регистрација на Интернет поддомен, кој е даден во прилог и се испраќа по влекачка пошта на адреса: МАРНет, Универзитет „Св. Кирил и Методиј“, бул. Крсте Мисирков б.б., 1000 СКОПЈЕ. Подносителот на барањето (регистрантот) е одговорен за веродостојноста на внесените податоци.  Барањата се заведуваат во архивата на Универзитетот „Св. Кирил и Методиј“ и се обработуваат по редоследот по кои пристигнале. Од моментот на приемот на Барањето, предметниот поддомен влегува во фаза на регистрација. Периодот на фаза на регистрација не може да трае повеќе од 30 дена, а по истекувањето на овој период барањето за регистрација се смета за неважечко. 

Во текот на фазата на регистрација МАРНет МИЦ ќе изврши проверка на коректноста на поставувањето на именските опслужувачи во рок од 5 работни дена од приемот на Барањето и доколку тие задоволуваат определени услови кои се во согласност со меѓународно утврдените стандарди, на Регистрантот ќе му биде испоставена профактура за годишна претплата за регистрација на предметниот поддомен во висина од 30 евра во денарска противвредност на адреса која ја навел во Барањето. По евидентираната уплата поддоменот се регистрира во Единствениот регистар на регистрирани поддомени на '.mk' доменот (Регистар) и се активира со негово внесување на примарниот именски опслужувач за врвниот македонски домен '.mk' во МАРНет МИЦ. Административниот контакт кој е наведен во Барањето се известува по електронска пошта на адреса наведена во Барањето, а на корисникот на поддоменот му се испоставува фактура.

Доколку проверката на коректноста на поставувањето на именските опслужувачи за предметниот поддомен покаже дека тие не се поставени во согласност со барањата, техничкиот контакт за предметниот поддомен ќе биде известен за тоа по електронска пошта на адреса која е наведена во Барањето и во преостанатиот рок на периодот на фазата на регистрација ќе се очекува во координација со МАРНет МИЦ тој да преземе активности за да ги доведе именските опслужувачи во состојба на коректна поставеност и да го извести за тоа МАРНет МИЦ по електронска пошта на адреса domreg@marnet.net.mk. По ова ќе следи испорака на профактура и постапката на регистрација продолжува како што е опишано погоре.

30 дена пред истекот на важноста на годишната претплата на корисникот на поддоменот ќе му биде испоставена профактура на адреса наведена во Барањето за регистрација за наредниот едногодишен период со чие плаќање корисникот ја докажува својата намера и понатаму да го користи поддоменот кој го регистрирал. Во спротивно доменот ќе биде деактивиран, регистрацијата поништена и поддоменот избришан од Регистарот. Од овие причини корисникот е должен да ги одржува ажурни своите податоци и податоците за своите контакти.

  3. Синтакса и правила за именување на поддомените

Називот на поддоменот се состои од променлив дел кои го избира подносителот на Барањето и фиксен дел (еден од: ‘.gov.mk’, ‘.edu.mk’, ‘.com.mk’, ‘.org.mk’ или ‘.net.mk’). Променливиот дел на називот на поддоменот треба да биде низа од знаци што ги задоволува следните услови:


во низата влегуваат букви од англиската абецеда {a, b, c, ..., z} при што не се прави разлика помеѓу големи и мали букви, цифрите {0,1,...,9} и знакот { - } (тире, минус);


низата треба да содржи најмалку 3, а најмногу 40 знаци;


ниту првиот ниту последниот знак не смее да биде знакот { - };


низата не смее да се состои само од броеви

Називот на поддоменот мора да биде во согласност со постојните позитивни правни прописи како и со општите етички морални начела т.е. не смее да биде навредлив за трети лица.


Називот на поддоменот не смее на корисникот да му овозможува лажно присвојување на идентитетот на трети лица.

Називот на поддоменот не смее да биде еднаков со заштитен жиг,  име и сл. освен ако подносителот на Барањето за регистрација – корисникот на доменот е сопственик на заштитениот жиг, име и сл., ниту да  содржи имиња за кои според позитивните прописи во РМ е потребно одобрение од надлежен орган за употреба на тие имиња, освен во случаите  кога тоа име е содржано во регистрираниот назив на фирмата на подносителот на Барањето за регистрација на поддоменот, односно корисникот.

4. Правила за поставување на именските опслужувачи
· Барањето за регистрација на поддомен треба да содржи од 2 - 5 именски опслужувачи за поддоменот кои треба постојано да бидат видливи на Интернет, да имаат соодветна програмска поддршка за именско опслужување како и соодветни прилагодувања за поддоменот во смисла на меѓународно утврдените стандарди и препораки. Поконкретно треба да постојат еден примарен и барем еден секундарен именски опслужувач за поддоменот и притоа секој од нив:

· треба да има еден т.н. SOA запис за поддоменот со ажурни полиња (се препорачува иако не е задолжително полето `serail' да го има обликот YYYYMMDDNN каде YYYY е датумот на последната промена во зоната, MM месецот на последната промена, DD денот на последната промена и NN редниот број на промената во текот на денот т.е. 00 или 01 или 02 ....). Задолжително е заради обезбедување конзистентност на сликите на зоната кај секундарните именски опслужувачи и примарниот именски опслужувач полето `serial' да се ажирира/инкрементира при секоја промена во зоната (именскиот простор под предметниот домен во хиерархијата на имиња се до границата со некоја друга зона)

· треба да има листа на NS записи за секој именски опслужувач кој јавно ќе го опслужува предметниот поддомен. Во оваа листа треба да биде и каноничкото име на тековниот именски опслужувач (не некој негов прекар, alias);

· доколку каноничкото име на именскиот опслужувач е во предметниот поддомен тогаш за него треба да има барем еден А запис кај секој од наведените именски опслужувачи.

Дополнително, SOA записите кај сите декларирани именски опслужувачи треба да бидат идентични, а исто така и листите на NS записите треба да бидат идентични. Доколку овие листи содржат дополнителни именски опслужувачи кои не се наведени во Барањето, во '.mk' зоната ќе бидат внесени само оние кои подносителот на Барањето експлицитно ги навел во него.


Препорачливо е, иако не задолжително, секундарните именски опслужувачи да не се наоѓаат на истата локална мрежа како и примарниот.   

5. Пренесување на правото на користење на веќе регистриран поддомен на друго правно лице

Во праксата на управување со врвниот македонски домен '.mk' често се појавува потреба едно правно лице кое е корисник на регистриран поддомен да го пренесе правото на користење на поддоменот на друго правно лице. Во таков случај се постапува на следниов начин.

Правното лице кое сака да стане нов корисник на регистраниот поддомен обезбедува од правното лице корисник на регистрираниот поддоменот (тековен корисник) документ од кој недвосмислено се гледа дека тековниот корисник е согласен да го отстапи правото на користење на доменот на новиот корисник кој треба да биде експлицитно наведен во документот. Овој документ треба да биде заверен со службениот печат на тековниот корисник.


Новиот корисник поднесува до МАРНет МИЦ стандардно Барање за регистрација на Интернет поддомен заедно со горенаведениот документ, а поддоменот се третира како поддомен во фаза на регистрација. Во сите други аспекти регистрацијата продолжува како регистрација на нов поддомен. По завршувањето на постапката за пренесување на правото на користење на веќе регистриран поддомен МАРНет МИЦ го ажурира Регистарот со податоците за новиот корисник.


Доколку периодот на фаза на регистрација измине, а постапката од било кои причини не заврши успешно, тековниот корисник и понатаму останува корисник на регистрианиот домен, а Барањето се смета за неважечко.

6. Измена на податоци кои се однесуваат на регистриран поддомен


Доколку корисникот на даден поддомен има потреба да изврши измена на некои од податоците за поддоменот тоа го прави на стандардниот образец  Барање за регистрација на Интернет поддомен при што задолжително ги пополнува полињата: регистрант, полно регистрирано име на регистрантот, назив на поддомен на кој се однесува промената како и податоците кои треба да претрпат измена односно кои е потребно да се ажурираат. Останатите полиња од образецот кои не претрпуваат измени не мора да се пополнуваат. Барањето треба да биде заверено со службениот печат на корисникот на доменот.


Доколку со Барањето се бара измена на: адресата на корисникот, неговиот телефакс, даночниот број или податоците за контактите ваквата промена се внесува во Регистарот, а назначениот административен контакт во Барањето се известува за промената со електронска пошта на адреса наведена во Барањето. 


Доколку со Барањето се бара (и) измена на именските опслужувачи и/или нивните IP адреси, тогаш по приемот на Барањето отпочнува фазата на регистрација за поддоменот и се спроведуваат постапките како за регистрација на нов поддомен во фаза на регистрација. Доколку постапките завршат успешно во смисла на претходно кажаното, промените се внесуваат во примарниот именски опслужувач на врвниот македонски домен ‘.mk’ и во Регистарот, а во спротивно Барањето се смета за неважечко.

Барање за регистрација на Интернет поддомен

	


Досие бр: 

	Податоци за барателот за регистрација на поддомен (регистрант)

	регистрант:

_____________________________________________________________

полно регистрирано име на регистрантот:

_____________________________________________________________

_____________________________________________________________

адреса на регистрантот:

_____________________________________________________________

_____________________________________________________________

_____________________________________________________________

даночен број на регистрантот:  ________________________________

телефакс на регистрантот: ____________________________________

Со финансиските обврски во врска со регистрацијата на доменот да се задолжи: (poln naziv i to~na adresa na pravnoto lice)   

_____________________________________________________________

_____________________________________________________________

_____________________________________________________________

_____________________________________________________________

	Slu`benata korespodencija so Registrantot se vr{i preku po{ta na adresa koja toj }e ja navede vo ovoj oddel. Alternativno, za site finansiski obvrski vo vrska so registracijata, Registranotot mo`e da nazna~i drugo pravno lice. Komunikacijata po oddelni pra{awa se vr{i so soodvetniot kontakt koj za taa cel Registrantot }e go nazna~i.  


	Поддомен

	име на поддоменот што треба да се регистрира:

_____________________________________________________________

	Naj~esta pri~ina za registracija na poddomen e potrebata od postavuvawe na web stranica na registrantot. Dokoku e potrebno adresata na stranicata da bide, na primer,  www.ime.com.mk toga{ nazivot na poddomenot koj treba da bide registriran e ime.com.mk.


	Податоци за контактите


	административен контакт:

име и презиме: __________________________________________

Е-пошtа:______________________________________________

tелефон:_______________________________________________

технички контакт:

име и презиме: __________________________________________

е-пошtа:______________________________________________

tелефон:_______________________________________________


	Имиња и IP адреси на именските опслужувачи за доменот:

	примарен опслужувач
име:

ns.unet.com.mk

IP адреса:

212.13.64.2
секундарен опслужувач
име:

ns1.unet.com.mk

IP адреса:

212.13.64.3


	Dokolku daden imenski opslu`uva~ se nao|a vo poddomenot koj treba da se registrira, zadol`itelno se naveduva barem edna negova zvani~na IP adresa. Vo sprotivno toa ne e potrebno.


Потпис и печат на одговорното лице во организацијата:

______________________________________

______________________________________


(M.П.)

______________________________________







__________________________________________________________________________________

Krste Misirkov bb, 1000 Skopje, Macedonia                       Tel: 389-2-129-068 Fax:389-2-114-308

E-mail: domreg@marnet.net.mk


